
Kwōj ke nañinmej im ḷ ōmṇ ak bwe eṃōj aṃ bōk coronavirus disease 

(COVID-19)? 
 

Meḷeḷe kein rej ñan armej me: 

 Eṃōj test im lo bwe ewor aer COVID-19 ak raar epaak ñan armej me ewor an COVID-19.  

 Re nañinmej im ewor aer piba, pokpok, ak e pen menono 
 

Kwōj aikuj epaak ñan juon ri nañinmej bwe kwōn bōke. Meḷeḷein: 

 Kwōj jokwe ilo ejja ṃweo wōt ippān juon eo e nañinmej kōn COVID-19 

 Kwōj lale juon eo e nañinmej kōn COVID-19 

 Eḷapḷọk jān 10 minit in aṃ pād ippān juon ri nañinmej im armej eo e paak jān 6 ne jān eok 

 Juon eo e nañinmej kōn COVID-19 ej pokpok ak aji ioṃ, uṃaeik eok, ak koṃij ṃōñā ippān doon. 
 

Kakōḷ ḷ e ko bwe en wor COVID-19 
Kakōḷḷe ko an COVID-19 rej piba, pokpok, im e pen menono. Eḷaññe kwar epaak ñan juon eo ewor an COVID-

19, im kwō piba, pokpok, ak e pen aṃ menono, bōlen ewor COVID-19 ippaṃ. Kwōn kōnono ippān taktō eo aṃ 

bwe kwōn lale eḷaññe rej aikuj test eok. Eḷaññe eṃōj test im lo bwe ewor aṃ COVID-19 ak eḷaññe kwōj ḷōmṇak 

bwe e maroñ wor aṃ COVID-19 im kwō jañin test, jouj im ḷoor men kein ilaḷ. 

Kwōn pād wōt ṃweo ijellọkūn wōt eḷaññe kwōj aikuj taktō. 

Kwōj aikuj pād wōt ṃweo iṃōṃ, ijellọkūn wōt iien taktō. Kwōn jab etal ñan jikin jerbal eo, jikuuḷ, ak jikin ko 

jet. Kwōn jab uwe bus, uwe ippān ro jet, ak uwe ilo taxi. 

Kwōn pād im ettoḷọk jān armej im jān menninmour ilo ṃweo iṃōṃ: 

 Armej: Joñan wōt aṃ maroñ, kwōn pād ilo juon wōt room im ettoḷọk jān ro jet ilo ṃweo iṃōṃ. Kwōn 
kajerbal bar juon bathroom jān ro jet eḷaññe kwō maroñ, ak eḷaññe juon wōt jikin kwōn karreo jikin ko 
kwōj jibwi. Men in ej kobaik kein jibwe an kōjām ko, jikin kwaḷkoḷ pā, im bowl in toilet eo. 

 Menninmour ko nejōṃ: Kwōn jab pād ippān menninmour ko nejōṃ ñe kwō nañinmej. Kwōn kajjioñ in 
pukot bar juon armej ñan lale nejōṃ menninmour ñe kwō nañinmej. Eḷaññe ejjeḷọk ñan jipañ eok, 
kwōn kwaḷe peōṃ ṃokta im ālikin aṃ jibwe menninmour ko nejōṃ. Eḷaññe kwō maroñ, kwōn kōnak 
kein kalibubu lọñōṃ.  

 

Kwōn call taktō eo aṃ ṃokta, jab baj etal wōt  

Eḷaññe ewor aṃ appointment in taktō, kwōn call taktō eo im ba ñan e bwe ewor ak e maroñ wor ippaṃ 

kakōḷḷe ko an COVID-19. Men in enaaj jipañ er bwe ren lale bwe ejjeḷọk uwōta ñan ro jet ñe kwōj etal.  

Kwōn kōnak juon kein kalibubu lọñōṃ (eḷaññe ewor) 

Kwōn kōnak juon kein kalibubu lọñōṃ ñe kwōj epaak armej ak nejōṃ menninmour. Eḷaññe kwō ban kōnak 

kein kalibubu lọñōṃ kōnke e pen menono, innām armej ilo ṃweo ren jab pād ilo room eo ak juon wa ippaṃ. 

Rej aikuj kōnak kein kalibubu lọñier eḷaññe rej aikuj epaak ñan eok.  

Pinej aṃ pokpok im aji. 

Pinej lọñōṃ im bọtōṃ kōn ṃōttan (tissue) eḷaññe kwōj pokpok ak aji. Kwōn joḷọk ṃōttan eo ilo kwōpej innām 

aṃwin kōn soap im dān iuṃwin 20 second ak aetokḷọk.  

Eḷaññe kwō jab maroñ kwaḷe peōṃ, kwōn kajerbal kein aṃwin me ewor 60% alcohol ie ak lapḷọk. Kwōn 

kalibubu aolepen peōṃ kōn kein aṃwin eo im iri ṃae iien e ṃōrā peōṃ. Eṃṃantata soap im dān eḷaññe kwō 

lo bwidej ion peōṃ. 

Kwōn jab ajej men ko ṃweiōṃ ippān ro jet ilo ṃweo. 

Kwōn jab ṃōñā ippān ak kajerbal ejja kanno ko, towel ko, ak bed ippān armej ro jet ak menninmour ko ilo 

ṃweo iṃōṃ. Kwōn kwaḷi aolep kọọj im men ko jet kōn soap im dān ṃōjen aṃ kajerbali. 

En kūtkūt aṃ kwaḷ peōṃ 

Kwōn kwaḷ pā ko peōṃ aolep iien kōn soap im dān im en jab diktata jān 20 second. Eḷaññe ejjeḷọk aṃ soap im 

dān, kwōn aṃwin kōn kein aṃwin me ewor 60% alcohol ie ak ḷapḷọk. Kwōn kalibubu aolepen peōṃ kōn kein 

aṃwin eo im iri ṃae iien e ṃōrā peōṃ. Eṃṃantata soap im dān eḷaññe kwō lo bwidej ion peōṃ. Kwōn jab 

jibwe mejōṃ, bọtōṃ, im lọñōṃ ṃae iien aṃ kwaḷe peōṃ. 

Kwōn karreo aolep “jikin eḷap jibwe” aolep raan. 

Jikin eḷap jibwe ej kōnono kōn counter ko, table ko, kōjām ko, telephone ko, keyboard ko, im tablet ko. Kab 

lale bwe kwōn karreo aolep jikin me ewor bōtōktōk, kubwe, ak dān jān ānbwinnen armej. Kwōn kajerbal juon 

bu in karreo im ḷoori men ko ej ba kōn wāween kajerbale. Jeje ko ilo kilen enaaj ba wāween karreo kake im 

eḷaññe kwōj aikuj kōnak tebukro (glove). E aorōk bwe en eṃṃan mejatoto im kōto ilo iien aṃ karreo, ñan 

waan joñak, kwō maroñ kapeḷḷọk juon wūnto ak kejọ juon deel. 

Kwōn lale iien eo ñe kwō nañinmej 

Eḷaññe eḷapḷọk aṃ nañinmej, āinwōt e pen aṃ menono, en ṃōkaj aṃ call taktō eo im ba bwe bōlen ewor aṃ 

COVID-19. Eḷaññe ewor juon, kwōn kōnak juon kein kalibubu lọñōṃ ṃokta jān aṃ etal ñan jikin taktō. Men in 

enaaj jipañ bōbrae an ro jet nañinmej.  

Eḷaññe eḷap aṃ nañinmej im kwōj aikuj call 911, kwōn ba ñan armej eo ilo telephone eo bwe ewor aṃ kakōḷḷe 

kōn COVID-19. Eḷaññe kwō maroñ, kwōn kōnak juon kein kalibubuik lọñōṃ ñe rej iwōj.  

Kwōn kajjitōk ippān taktō eo bwe en call ro ilo jikin ājmour an bukwōn eo aṃ ak state eo 

bwe ren kōnono kake 
Eḷaññe ewor aṃ emergency kōn men in ājmour im kwōj aikuj call 911, kwōn kwaḷọk ñan armej eo bwe e 

maroñ wor aṃ COVID-19. Eḷaññe kwō maroñ, kwōn kōnak juon kein pinej lọñōṃ ṃokta jān an itok ri jerbal ro 

an ājmour jān jikin emergency. 

Iien eo ñe kwō maroñ in bar pād ippān armej 

Eḷaññe ewor aṃ COVID-19, kwōn pād wōt ṃweo iṃōṃ im ettoḷọk jān armej iuṃwin 7 raan ak ṃae iien e jako 

aṃ piba iuṃwin 72 awa im eṃṃanḷọk aṃ mour, men eo e aetokḷọk iaer.  

Eḷaññe kwōj piba ak pokpok ak e pen aṃ menono, ak rejañin test eok im ba bwe ewor aṃ COVID-19, kwōn pād 

wōt ṃweo iṃōṃ im ettoḷọk jān armej ṃae iien e jako aṃ piba iuṃwin 72 awa im eṃṃanḷọk aṃ mour.  

